
Tórshavnar Havn arbeiðir 
í løtuni við ætlanum um at 
byggja 170.000 fermetrar út 
í Nólsoyarfjørð, sum skulu 
brúkast til vinnuligt virk­
semi.  Ætlaninar eru gjørdar 
í samstarvið við vinnuna, 
sum heldur til í Tórshavnar 
Havn.

Sosialurin prentaði í 
mikudagsblaðnum eitt upp­
skot til eitt heilt annað 
havnarlag, sum royndi artki­
tekturin, Palli Gregoriussen, 
hevur gjørt av sínum ein­
tingum. 

Palli Gregoriussen heldur 
tað vera spell, at havnarlagið 
ikki verður brúkt sum partur 
av høvuðsstaðnum og sær 
fyri sær, at alt vinnuligt 
virksemið varð flutt inn á 
Sund og havnarlagið í Tórs­
havn varð inndrigið í býar­
myndina, sum miðdepil fyri 
mentunar- og handilslívi. 
Her kann vera Tjóðpallur 
/Konserthús, Akvarium, 
handilsvinna til ferðafólk, 
Fróðskaparsetur, grøn um­
ráðir og Marina. Á henda 
hátt kann Havnin gerast 
ein rættur høvðusstaður, og 
Skansin kemur til sín rætt 
sum tað fornminni, hann er, 
sigur Palli Gregoriussen við 
Sosialin.

Vinnan betalur
Men vinnunevndin í Tórs­
havnar Býráð er ikki sinnað 
at geva uppskotinum størri 
ans. Útbyggingin av Tórs­
havnar Havn er ikki fíggjað 
av skattakrónum, men av 
inntøkum frá vinnuni. At 
gera eina havn á Sundi 
kemur ikki uppá tal, tí tað 
verður alt ov dýrt, og vinnan 
er møguliga ikki áhugað í 

at vera inni á Sundi, sigur 
Sjúrður Olsen. Haraftrat eru 
nógvir av kundunum hjá 
Faroe Ship í Havn, og tí skal 
hendan vøran koyrast til 
Havnar, um ikki farmaskipini 
koma ínn í Havnina, sigur 
Sjúrður Olsen.

Haraftrat hevur Býráðið 
aðrar ætlanir við havnini á 
Sundi. Hon skal brúkast til 
Oljuhavn, leggur hann aftrat. 

Stjórin í Faroe Ship, Jo­
hanna á Bergi, vil helst ikki 
siga nakað um, um tey eru 
sinnaði at flyta virksemið inn 
á Sund ella til Kollafjarðar. 

- Eg kann siga so mikið 
sum, at Palli Gregoriussen er 
ein skilamaður, tað er eingin 

ivi um tað, sigur hon og legg­
ur aftrat:

- Eg havi hug at venda tí 

við og siga, at vit eru glað 
fyri at vera har, sum vit eru, 
og um umstøðurnar broytast 

gera vit sjálvandi eina met­
ing av, hvar tað er best hjá 
okkum at liggja. 

Útbygging verjir 
Skansan
Ein grundgeving hjá Palla 
Gregoriussen fyri at flyta 
vinnuvirksemið inn á Sund 
er, at hon fær betri sømdir 
inni á Sundi, tí har er betri 
pláss við 92.000 fermetrum. 
Men hetta er als ikki rætt, 
sigur Sjúrður Olsen. Ætlanin 
er nevniliga at byggja 170.000 

fermetrar út í Nólsoyarfjørð, 
greiðir hann frá. Hann held­
ur, at tað er óhugsandi at 
flyta alt virksemið inn á 
Sund, tí tað fer at kosta fleiri 
100 milliónir krónur. Haraftr­
at er æltanin góð fyri Skans­
an, sigur formaðurin í Vinnu­
nevndini.

- Byggjaríið fer at verja 
Skansan, og nú verður møgu­

Formaður í Vinnunevndini í 
Tórshavnar Býráð, Sjúrður Olsen 
fer ikki at geva uppskotinum hjá 
Palla Gregoriussen, arkitekti, 
størri ans. Tað er ov dýrt at 
byggja góðshavn inni á Sundi, 
og hann vil ikki flyta virksemið 
til Kollafjarðar, tí so verður allur 
fjørðurin har lagdur undir betong, 
sigur Sjúrður Olsen. Haraftrat er 
tað vinnan, sum skal gjalda fyri 
havnina, ikki skattaborgarin

Vit kunnu ikki liva av mentan


